ՏԵՂԵԿԱՆՔ-ՀԻՄՆԱՎՈՐՈՒՄ

«Ե. Չարենցի անվան գրականության և արվեստի թանգարան» պետական ոչ առևտրային կազմակերպությանն ամրացված թանգարանային առարկաները հետ վերցնելու և «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը  անհատույց և անժամկետ օգտագործման իրավունքով ամրացնելու մասին» 
Հայաստանի Հանրապետության կառավարության
որոշման նախագծի ընդունման նպատակահարմարության մասին


1. Որոշման ընդունման անհրաժեշտությունը (նպատակը)
«Ե. Չարենցի անվան գրականության և արվեստի թանգարան» պետական ոչ առևտրային կազմակերպությանն ամրացված թանգարանային առարկաները հետ վերցնելու և «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը  անհատույց և անժամկետ օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է  թանգարանային առարկաների վերականգնման, գիտական ուսումնասիրման և հետագայում ցուցադրման միջոցով հանրությանը ներկայացնելու անհրաժեշտությամբ: 

1.1. Ներկա վիճակը և առկա խնդիրները
	Թորոս Ազատյանի հավաքածուի հայկական ձեռագրերը ժամանակին փոխանցվել են Մատենադարանին, իսկ օսմաներեն, թուրքերեն, պարսկերեն և արաբերեն մի շարք ձեռագրեր, ինչպես նաև հայ միջնադարյան բժշկագիտությանն առնչվող 18-19-րդ դարերում կատարված ընդօրինակությունները և ձեռագիր բառարանները մնացել են Ե. Չարենցի անվան գրականության և արվեստի թանգարանում` տարիներ շարունակ դուրս մնալով գիտական շրջանառությունից: Միևնույն ժամանակ, հավաքածուի մի մասը վատ վիճակում է գտնվում և անհապաղ վերականգնման կարիք ունի: Մատենադարանում այսօր ստեղծված են լիարժեք պայմաններ` միջնադարյան ձեռագրերի պահպանության և վերականգնման համար:  
	Մատենադարանում պահվող արևելյան ձեռագրային ֆոնդն ընդգրկում է շուրջ 4000 միավոր ձեռագիր գրքեր և պատառիկներ, որոնք ուսումնասիրում են ինչպես Մատենադարանի արևելյան ձեռագրերի բաժնի գիտաշխատողները, այնպես էլ արտերկրի արևելագետները: Հավաքածուի ամբողջականությունը վերականգնելու համար ևս նպատակահարմար է ձեռագրերի մեկտեղումը:

1.2. Առկա խնդիրների առաջարկվող լուծումները
[bookmark: _GoBack]Որոշման նախագծով առաջարկվում է «Ե. Չարենցի անվան գրականության և արվեստի թանգարան» պետական ոչ առևտրային կազմակերպությանն ամրացված թանգարանային առարկաները (Թորոս Ազատյանի հավաքածու) հետ վերցնել և ամրացնել «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը, ինչը կնպաստի թանգարանային առարկաների վերականգնմանը, հավաքածուի ամբողջական գիտական ուսումնասիրմանը, հանրահռչակմանը: 

2.  Ակնկալվող արդյունքը
Թորոս Ազատյանի հավաքածուն իր եզակիությամբ ու արժեքով ունի խիստ կարևոր գիտական նշանակություն և անհրաժեշտ է իրականացնել դրա պատշաճ պահպանությունը, ուսումնասիրությունն ու հանրահռչակումը:




ՏԵՂԵԿԱՆՔ

«Ե. Չարենցի անվան գրականության և արվեստի թանգարան» պետական ոչ առևտրային կազմակերպությանն ամրացված թանգարանային առարկաները հետ վերցնելու և «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը  անհատույց և անժամկետ օգտագործման իրավունքով ամրացնելու մասին» 
Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման մասին

«Ե. Չարենցի անվան գրականության և արվեստի թանգարան» պետական ոչ առևտրային կազմակերպությանն ամրացված թանգարանային առարկաները հետ վերցնելու և «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը  անհատույց և անժամկետ օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:
				 







ՏԵՂԵԿԱՆՔ
«Ե. Չարենցի անվան գրականության և արվեստի թանգարան» պետական ոչ առևտրային կազմակերպությանն ամրացված թանգարանային առարկաները հետ վերցնելու և «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը  անհատույց և անժամկետ օգտագործման իրավունքով ամրացնելու մասին» 
Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների մասին

«Ե. Չարենցի անվան գրականության և արվեստի թանգարան» պետական ոչ առևտրային կազմակերպությանն ամրացված թանգարանային առարկաները հետ վերցնելու և «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը  անհատույց և անժամկետ օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունումը պետական բյուջեում ծախսեր և եկամուտներ չի առաջացնում:
